
0. FITXA TEKNIKOA

Gaia: Esku-hartze arkeologikoaren txostena
Aztarnategia: Karakate mendia

Udalerriak: Elgoibar eta Soraluze

Esku hartze arkeologikoa: Karakate aztarnategiaren miaketa arkeologikoa
Erakundea: Aranzadi Zientzi Elkartea

Zuzendari Arkeologikoa: Antxoka Martinez Velasco

Datak: 2016eko udazkena-negua

Finantzazioa: Soraluzeko eta Elgoibarko Udalak

Oinarri topografikoa: Gipuzkoako Foru Aldundia

1. SARRERA

Txosten honetan jasotzen dira Karakate mendian (748,32 m) dagoen aztarnategia
ezagutzeko bideratu den miaketa arkeologikoren emaitzak (ikusi Eranskina, Plano 1). Mendi
hori Elgoibar eta Soraluze udalerrien artean kokatzen da, Deba ibaiaren haranaren gainean
nabarmentzen den gailur batean, Irukurutzeta mendilerroaren mendebaldeko muturrean.

2016ko martxoan mendi horretara egindako bisita batean defentsa lerro bat
identifikatu zen gailurra ixten. Itxidura horrek gotorlekua bihurtzen du tontorra eta, hortaz,
multzo bakarra osatzen dute, hau da, gotorleku bat (ikusi Eranskina, Plano 2).

Erreferentziazko koordenatua (gotortze sistemaren sarrerarena):

UTM 30N ETRS89 547608.42,4782326.43,740 m

Fig. 1. Karakate. Gotortze-sistemaren ikuspegi orokorra, ekialdetik.

Topatutakoaren ezaugarriei begiratuta, hasierako interpretazioa izan zen (baieztatu
edo ezeztatu beharrekoa) aurkitutako egiturak direla kanpaina militar baten zehar egindako
erromatar kanpamendu militar batenak (castra aestiva). Hortik abiatuta, miaketa arkeologiko
bat planteatu zen horiek ezagutzera bideratuta eta hasierako hipotesi hori baieztatzera edo
ezeztatzera.

Jarraian, jarduera horren ezaugarriak eta emaitzak zehazten dira.

2. PROIEKTUAREN HELBURUAK

Proiektuaren helburu nagusia izan da erromatar defentsa lerro bezala
identifikatutako egitura dokumentatzea, eta hortik abiatuta, egiaztatzea edo ezeztatzea
hasierako hipotesi hori.

Horretarako, hiru lan desberdin planteatu ziren:
1. Miaketa-magnetikoa.
2. Defentsa lerroaren ebakidura garbitzea.

3. Bikata, 1 x 1 m-takoak. Tontorraren mendebaldean dagoen zelaian egitekoak.

Mota honetako aztarnategietan, kanpaina militar baten zehar egindako
kanpamentuetan, gaur egun ezagutzen diren adibideek erakutsi duten bezala (Camino et al.
2015; Serna et al. 2010), normalean defentsa sistema bakarrik kontserbatzen da. Izan ere,
defentsa sistemaren egitura eta hura egiteko erabilitako materialak dira, hain zuzen ere,
kanpamentu mota horiek bereizteko ezaugarririk nagusiena.

Oso ezohikoa da bestelako egiturak izatea esparruaren barrualdean (eraikinak,
barrakoiak, etab.). Eta normalean ere, oso material gutxi aurkitzen da. Kasurik gehienetan,
materialak, metalikoak dira eta galera puntualei zor zaie.

Horregatik, planteatutako lana baldintza horiei erantzuten die. Beraz, batetik
konprobatu nahi izan zen defentsa lerroaren egitura eta barrualdean egiturarik zegoen hala
ez, eta bestetik materialaren bat topatzen saiatu.

Ezaguna da Karakate mendian Guda Zibileko egiturak daudela, izan ere, azalean
ikusgai daude erraz asko. Modu berean, ezaguna da bertan borrokaldiak izan zirela 1937ko
irailean ejerzitu nazionalak Gipuzkoa hartzeko egindako oldarraldien testuinguruan (Martinez
Bande 1969: 84).

Guda zibileko egiturak eta materialak erromatar kanpamentuko esparru berari
gainjartzen zaizkie. Hori guztia kontuan izan da miaketa egiterako orduan eta agertutako
aztarnak modu berean dokumentatu dira. Hala ere, kontuan izan behar dugu, proiektuaren
helburua izan dela erromatar okupazioa ikertzea, eta beraz, ez da sakondu Guda Zibileko
aztarnen ikerketa.

3. METODOLOGIA

Jarduera honetan erabilitatako metodologia proiektuan zehaztutakoa izan zen.

Castra aestiva motako aztarnategiek berezko ezaugarriak dituzte (vid. Peralta 2002)
eta horregatik horien miaketa eta ikerketa burutzeko erreferentziatzat hartu dira azken bi
hamarkadatan kantauriar guden inguruan topatutako eta ikertutako kanpamenduetan
garatutako metodologia’.

Hiru lan burutu dira (ikusi |. Eranskina 2. Planoa):

1. Miaketa-magnetikoa. Aztarnategi osoan egin zen.

Miaketa hau kronologia eta funtzionalitatea zehazten lagungarria izan zitezkeen
materialak topatzera bideratu zen. Kasu hauetarako homologatutako metodologia erabili zen:
topatzen den objektu bakoitza banaka jasotzen da, bere kokapenaren koordenatu
geografikoarekin, eta hura bereizteko eta dokumentatzeko beharrezkoak diren datuak jasoz.

2. Defentsa lerroaren ebakidura garbitzea.

- UTM 30N ETRS89 547547.98,4782298.33,725 m

Tontorra gaur egun antena batek okupatzen du. Hara heltzeko errepidea zabaldu
zenean defentsa lerroa moztu zuten obrek. Hain zuzen ere, moztutako atal horretan
sortutako ebakiduraren garbiketa burutu da defentsa lerroaren ebakidura ikusi eta
dokumentatu ahal izateko.

3. Bi kata, 1 x 1 m-takoak. Tontorraren mendebaldean dagoen zelaian egin ziren
(ikusi Eranskina, Plano 2):

- Kata 1. UTM 30N ETRS89 547481.69,4782383.57,731 m
- Kata 2. UTM 30N ETRS89 547488.38,4782416.06,726 m

Katetan eta ebakiduraren irakurteta estratigrafikoa egiteko erabili den metodologia
Carandini-Harris metodoan oinarrituko da. Honen bidez, lur geruzak eta egiturak Unitate
Estratigrafikoen (U.U.E.E.) bidez erregistratu dira, bai unitate positiboak bai negatiboak.

Agertutako aztarnen dokumentazioa eginda argazkien bitartez eta irudien bitartez.

Landa-lana bukatu ondoren jasotako materialaren siglaketa eta inbentarioa egin da.
Elementurik nabarmenenak banaka ikertu dira.

Kontserbazio egoerak hala eskatuko balu, materialak finkatuak eta zaharberrituak
izango dira Gordailuan biltegiratzen direnenan.

! Kantauriar guden inguruan ikertutako kanpamenduei buruz eta gaur egun arte burutu diren ikerketei buruz, erreferentzia
modura kontsulta daitezke Serna et. al. 2010; Camino et al. 2015.

4. KATAK ETA EBAKIDURAREN GARBIKETA. EMAITZAK

Kata arkeologikoak eta ebakiduraren garbiketa zehaztutako tokietan egin ziren (ikusi I.
Eranskina 2. Planoa)

4.1. Kata 1.

1x1 m, iparraldera zuzenduta.

Fig. 2. Karakate. Kata 1. Bukatuta.

Kata 30 cm-raino sakondu zen. Bi unitate estratigrafiko (UE) bereiztu dira:
- UE1. 18-20 cm. Azalekoa. Lur begetala, nahastuta.

- UE2. 20-30 cm. Geologikoa. Harriak lurrarekin nahastuta. Bertoko haitzaren
degradazioa.

Ez dira aurkitu ez materialak ezta egiturak ere. Ezezko emaitza eman zuen.
Kata bukatu eta gero, berriro estali zen lurraz.

4.2. Kata 2.

1x1 m, iparraldera zuzenduta.

Pate

Fig. 3. Karakate. Kata 2. Bukatuta.

Kata 40 cm-raino sakondu zen. Bi unitate estratigrafiko (UE) bereiztu dira:
- UE1. 15 cm. Azalekoa. Lur begetala, nahastuta.

- UE2. 5 cm. Geologikoa. Harriak lurrarekin nahastuta. Bertoko haitzaren
degradazioa.

- UE2. 20 cm. Harritxoek osatutako gerusa erregularra..
Ez dira aurkitu ez materialak ezta egiturak ere. Ezezko emaitza eman zuen.
Kata bukatu eta gero, berriro estali zen lurraz.

4.3. Ebakidura defentsa lerroan. Garbiketa lanak. (I. Eranskina, 3. Planoa)

Tontorrean dagoen antera doan errepidearen obrek sortutako ebakidura garbitu zen.
Ebakidura hori defentsa lerroaren hegoaldeko muturra moztu zuen. Ez dago jakiterik
zenbateko tartea desagerrarazi zuten obrek, baina aipatu beharra dago errepidearen
bestaldean defentsa lerroak ez duela jarraikortasunik, beraz, gehienez 7-10 m bitarteko tarte
bati eragin ahal izan zioten obrek.

Ebakidura horrek defentsa lerroaren kanpoko fosoari eta parapetoari eragin zion.
Egindako lana izan da bakarrik ebakidura garbitu profila modifikatu gabe.

Egindako lanen ondorioz, defentsa sistemaren egitura dokumentatu ahal izan da.
Hura bi elementuk osatzen dute, foso bat eta parapeto bat. Baliteke hirugarren osagai bat
egotea fosoaren kanpoaldean, kontrafosoa, baina ez da guztiz segurua.

Fig. 4. Karakate. 1.go defentsa lerroan errepidearen obrek sortutako ebakidura.
Garbiketa lanen hasiera.

Osotara 12,3 m-tako tarte bat garbitu zen. Hiru UE (unitate estratigrafiko) identificatu dira:

- UE1. Unitate negatiboa. Bertoko haitzan indusitako fosoa. “V” zabal baten itxurakoa. 3,7 m-
tako zabalera du eta 1,45 cm-tako sakonera.

- UE2. Unitate positiboa. Geruza irregularra baina 20-30 cm bitartekoa. Gehienez 5 m
inguruko zabalera. Fosoaren indusketatik ateratako lurrak eta harriak fosoaren atzeko
partean bildu ziren parapeto bat egiteko.

- UES. Lur begetala. Foso osoa betetzen du, baita estaltzen du UE2a (parapetoa).

Ez dira aurkitu materialak.

Fig. 5. Karakate. 1.go defentsa lerroan errepidearen obrek sortutako ebakidura.
Garbiketa lanak bukatuta.

5. MIAKETA MAGNETIKOA. EMAITZAK

Miaketa magnetikoa aztarnategiaren azalera osoan burutu da (ikusi |. Eranskina 2.
Planoa) Minelab Explorer SE magnetometro bat erabiliz. Hiru gune nagusitan bereiztu da:

1. Defentsa lerroa eta tontorra.
2. Tontorraren mendebaldea.

3. Defentsa lerroaren aurreko partea.

Miaketaren helburu nagusiena izan da erromatar kanpamentuarekin erlazioan egon
litekeen edozein objektu metaliko topatzea. Zoritzarrez ez da halakorik topatu.

Logikoa denez, miaketa magnetikoak ‘itsuan” egiten dira, hau da, ez dago modurik
aurretik aukeratzeko topatu beharrekoa, beraz, miaketan topatzen da bertan dagoen edozein
objektu metalikoa.

Aurreikusita zegoen bezala, mota eta garai desberdinetako materialak topatu dira azalera
osoan sakabanatuta (ikusi |. Eranskina 4. Planoa). Osotara, 55 objektu desberdin topatu dira
(ikusi Il. Eranskina).

Objektuak hiru multzotan bereiztu daitezke:

1. XIX. Mendekoak. Fernando Vll.ren 8 marateko txanpon bat (181?) eta 13 mm-tako
berunezko bala. Esparrutik kanpo agertu dira eta agian erlazioan jar daitezke |I.
Karlistaldiarekin. Dena den, eta hala balitz, erregistro arkeologikoak erakusten du gertakizun
horiek tontorretik urrun gertatu zirela.

Fig. 6. MKA.2016.1. Fernando VII. 8 marat. Fig. 7. MKA.2016.2. Berunezko bala. 13 mm
(1817?)

2. Guda Zibila. 1937ko iraileko gertakizunekin erlazioan jar daitezkeen objektuak.
Osotara 52 objektu. Gehienak kartutxoteriako elementuak dira (Kartutxoak, zorroak eta
balak) kalibre desberdinetakoak. Horien artean nagusiki 7x57 mm-tako kartutxoteria,
espainiar mauser fusilarentzako munizioa, eta gehienak ohiko lantegietakoak, Pirotécnica de
Sevilla (Sevilla, Espainia) eta Fabrica Nacional de Toledo (Toledo, Espainia).

